
जिसका उत्‍तर 16 दिसम्‍बर, 2013 को दिया जाना है ।
.....
प्राणहिता-चेवेल्‍ला परियोजना को राष्‍ट्रीय परियोजना घोषित करना     
1213. 
श्री देवेंदर गौड़ टी0 : 

क्‍या जल संसाधन मंत्री यह बताने की कृपा करेंगे कि :
(1) क्‍या यह सच है कि सरकार ने पोलावरम को राष्‍ट्रीय परियोजना घोषित कर दिया है;

(2) क्‍या यह भी सच है कि इस संबंध में निर्णय हाल में लिया गया है;

(3) यदि  हां, तो तत्‍संबंधी ब्‍यौरा क्‍या है;

(4) क्‍या तेलंगाना स्‍थित प्राणहिता-चेवेल्‍ला परियोजना को राष्‍ट्रीय परियोजना घोषित किए जाने की मांगें हो रही हैं; और
(5) यदि हां, तो इसे राष्‍ट्रीय परियोजना घोषित करने के लिए अब तक कितनी प्रगति हुई है ?
उत्‍तर
जल संसाधन  मंत्री  (श्री  हरीश रावत) 

(क), (ख) और (ग)
जल संसाधन मंत्रालय के पास उपलब्‍ध सूचना के अनुसार आंध्र प्रदेश की पोलावरम परियोजना को राष्‍ट्रीय परियोजना घोषित नहीं किया गया है । 
(घ) और (ड.)
राष्‍ट्रीय परियेाजना की स्‍कीम के अंतर्गत शामिल किए जाने के लिए डा. बी. बार. अम्‍बेडकर प्राणहिता चेवेल्‍ला सुजला श्रावंति परियोजना का प्रस्‍ताव प्राप्‍त हुआ है । इस परियोजना की विस्‍तृत परियोजना रिपोर्ट के अनुसार इस परियोजना से अदिलाबाद, निजामाबाद, करीमनगर, मेडक, वारंगल, रंगारेड्डी और नलगोण्‍डा जिले लाभान्वित होंगे । 

राष्‍ट्रीय परियोजना की स्‍कीम के कार्यान्‍वयन के लिए दिशा-निर्देशों के अनुसार योजना आयोग से निवेश स्‍वीकृति, व्‍यय वित्‍त समिति / परियोजना निवेश बोर्ड की स्‍वीकृति और उसके बाद राष्‍ट्रीय परियोजनाओं संबंधी उच्‍च स्‍तरीय संचालन समिति की सिफारिश और केन्‍द्रीय मंत्रिमंडल द्वारा अनुमोदन दिए जाने के बाद राज्‍य सरकारों द्वारा निर्धारित प्रारूप में प्रस्‍ताव प्राप्‍त होने पर किसी नई परियोजना को राष्‍ट्रीय परियोजना के रूप में शामिल किए जाने हेतु विचार किया जा सकता है । 

राज्‍य सरकार को परियोजना के लिए आवश्‍यक सांविधिक स्‍वीकृतियां प्राप्‍त करनी होती हैं ।
*****
